Ծրագիր
«Հայաստանը խաղաղության խաչմերուկում» 6-րդ միջազգային ֆոլկլորային փառատոնի 
          Կազմակերպության անվանումը. «Տոնացույց. Ավանդական տոների վերածնունդ» կրթամշակութային ՀԿ
          Կազմակերպության գտնվելու վայրը. Երևան, Զաքյան 6, բն. 30
Ծրագրի նկարագրությունը
2011 թ. Եվրոպայից հրավիրվեց փորձագետների խումբ, և Հայաստանը միացավ «Խաղաղության մշակույթ» միջազգային ծրագրին՝ ՀՀ մշակույթի նախարարության աջակցությամբ հիմնադրելով ամենամյա «Հայաստանը խաղաղության խաչմերուկում» միջազգային ֆոլկլորային փառատոնը: 

Փառատոնի ընթացքում կազմակերպվում են ավանդական նվագարանների, երգ ու պարի համերգներ, երթեր, ժողովրդական և ծիսական խաղեր, ցուցահանդեսներ, էթնիկ ուտեստների ներկայացումներ, բաց դասեր և «Խաղաղության մշակույթ» թեմայով կոնֆերանս, ինչպես նաև ճանաչողական էքսկուրսիաներ Հայաստանի տարբեր վայրերում:
Ծրագրի նպատակը
«Հայաստանը խաղաղության խաչմերուկում» ծրագրի նպատակն է՝ նպաստել աշխարհի խաղաղությանը միջմշակութային երկխոսության միջոցով, աշխարհին ճանաչելի դարձնել հայկական ժողովրդական մշակութային ժառանգությունը և նպաստել տարածաշրջանի զարգացմանը` հատկապես գյուղական համայնքներում աջակցելով տեղական ֆոլկլորային խմբերի ստեղծմանն ու զարգացմանը: 
Հայաստանյան հանդիսատեսին ներկայացնել համաշխարային ֆոլկլորի լավագույն ներկայացուցիչներին` հնարավորություն ընձեռնելով ազատ մուտքով մասնակցելու բազմաբնույթ միջոցառումների: Փառատոնը ուղղված է հատկապես երիտասարդներին, ովքեր ներգրավվում են կազմակերպական աշխատանքներում: 
Փառատոնը համապատասխանում է ՅՈՒՆԵՍԿՕ-ի, ՄԱԿ-ի, Եվրամիության և միջազգային այլ կառույցների «Մշակույթը խաղաղության համար» ուղերձի սկզբունքներին:
Ծրագրի կառուցվածքը և միջոցառումները
Նախատեսվում է փառատոնը կազմակերպել 2017 թ. սեպտեմբերի 7-14-ը, որին կմասնակցեն ավանդական երգի-պարի և նվագարանային երաժշտության խմբեր արտերկրից և Հայաստանից: Փառատոնի ընթացքում տեղի կունենան համերգներ, երթեր, ցուցահանդեսներ և ճանաչողական էքսկուրսիաներ Երևանում, Գյումրիում, Աշտարակում, Բյուրականում, Ամբերդում, Գառնիում, Գեղարդում, Էջմիածնում և այլ վայրերում, ինչպես նաև թանգարաններում: Նախատեսվում են հանդիպումներ ուսանողների հետ և մշակութային փոխանակությունների այլ ծրագրեր: 

Այս տարվա փառատոնի նորարարությունն է՝ տարբեր երկրներից բազմազգ ֆոլկ խմբերի և անհատ կատարողների ելույթները և հատուկ փառատոնի համար պատրաստված «Խաղաղության մշակույթ» խորագրով բազմամշակույթ նախագծի իրականացումը: 

Մասնակից խմբեր
1. «Կվարտետուկան» վոկալ գործիքային համույթ Նախագիծը վերաբերում է հրեական և արաբական մշակույթներին: Իդա Թոլեդանո (կիթառ, ակորդեոն, ուդ),
Միրիամ Թաուկան (երգչուհի) https://www.youtube.com/watch?v=ukfC0bzlW6o
2.     «Մուլտիկալչր» պարային համույթ (Ավիվ Յոսեֆ՝ պարուհի, Եթովպիա) 
https://www.youtube.com/watch?v=6YBmEnQM75Y (Էլլա Գրինբաում՝ պարուհի, Իսրայել) https://www.youtube.com/watch?v=in2amx4BblY (Սաիդ Էվիաթար՝ պարող, Եմեն), Յոսեֆ Հասաս (պարող, Պաղեստին)
https://www.youtube.com/watch?v=_nfaOrTxUEo
3.
«Լեռների երգ» պոետիկ գործիքային դուետ (Շալոմ Մոռ՝ երգիչ և երաժիշտ՝ թառ, սազ-բաղլամա և ուդ, Վրաստան և Նատալիա Գերշովիչ՝ դերասան և գրականագետ, Ուկրանիա) https://www.youtube.com/watch?v=L5vTcX95sqE
4.
Հրեական «Սոլովեյ» վոկալ գործիքային համույթ (գեղարվեստական ղեկավար՝ Էլի Պրեմինգեր՝ հանրահայտ շեփորահար և երգիչ)
https://www.youtube.com/watch?v=0B4mkhqXYJU
https://www.youtube.com/watch?v=4nAfecKWDBE
5. «Ֆրենդս Էնթերթեյնմենթ» երգի պարի և նվագարանների համույթ Հնդկաստանից https://www.youtube.com/watch?v=g1mloGFG0y8
Ծրագրի ժամանակացույցը (սեպտեմբերի 7-14-ը, 2017 թ.)
1-ին օր, 07.09 - Մասնակիցների ժամանում
2-րդ օր, 08.09, ժամը 12:00 - «Խաղաղության մշակույթ» խորագրով բացման արարողություն Բյուրականում: Երթ, համերգային ներկայացումներ, սիմպոզիում Արվեստի ակադեմիայում, ծիսական տիկնիկների ցուցահանդես և համերգային ներկայացում «Տոնացույց» կենտրոնում
3-րդ օր, 09.09, ժամը 17:00 - «Ազգային ուտեստ» խորագրով էթնիկ ուտեստների համերգային ներկայացում Աշտարակում՝ Պ. Պռոշյանի տուն-թանարանում
4-րդ օր ,10.09, ժամը 12:00 - Վարպետաց դասեր Նարեկացի արվեստի միությունում և վարպետ Կ. Հակոբյանի արվեստանոցում 
5-րդ օր, 11.09 - Հանդիպումներ ԶԼՄ-ների և պաշտոնատար անձանց հետ

6-րդ օր, 12.09, ժամը 12:00-17:00 - «Արվեստ և արհեստ» - հանդիպումներ գյումրեցի վարպետներին՝ քանդակագործ Ա. Վարդանյանի արվեստանոցում և «Բեռլին-Արտ»  հյուրանոցում, hամերգ Գյումրիում` Ձիթողցյանց թանգարանում 
7-րդ օր , 13.09, ժամը 19:00 - «Խաղաղության պար» - Համերգ Երևանի Ա. Բաբաջանյանի անվան դահլիճում և երթ դեպի Հանրապետության հրապարակ 
8-րդ օր, 14.09,
Մասնակիցների  մեկնում
Նախագծի յուրահատկություններն ու ակնկալվող արդյունքները
Փառատոնն անմիջականորեն նպաստում է տարածաշրջանի և զբոսաշրջության զարգացմանը: Այն Հայաստանում միակն է, որ միջազգային ձևաչափով ուղղված է ոչ նյութական մշակութային ժառանգության պահպանմանն ու հանրահռչակմանը, և որին մասնակցելու համար արտասահմանից գալիս են զբոսաշրջիկների խմբեր՝ տուրիստական գործակալներից գնելով մեկ շաբաթանոց փառատոնային փաթեթ: 
Փառատոնը տեղի է ունենում ՀՀ տարբեր մարզերի գյուղերում և քաղաքներում (Բյուրական, Աշտարակ, Գյումրի, Երևան) ինչպես բացօթյա երթերով և հրապարակային համերգներով, այնպես էլ ակադեմիական դահլիճներում՝ նպաստելով մարզերում մշակութային կյանքի ակտիվացմանը: 

Փառատոնը ներգրավում և հանրահռչակում է նաև մարզային թանգարանները՝ Աշտարակում՝ Պ. Պռոշյանի տուն-թանգարանը, Գյումրիում՝ քաղաքի ճարտարապետության և կենցաղի Ձիթողցյանց տուն-թանգարանը՝ ուղղելով զբոսաշրջության հոսքը դեպի թանգարաններ:  

Փառատոնի ծրագրերը բազմաժանր են և ընդգրկում են ժողովրդական մշակույթի տարբեր ոլորտներ՝ երգ, պար, նվագարաններ, խաղեր, ծիսական տիկնիկներ, ուտեստ, արվեստ և արհեստ, ինչը նպաստում է մշակութային ժառանգության ներկայացմանն ու պահպանմանը:
Ծրագրի իրականացման արդյունքում նպաստավոր պայմաններ են ստեղծվում ավանդական մշակութային ժառանգության պահպանման, միջմշակութային համագործակցության, տեղական ֆոլկ խմբերի ստեղծման ու զարգացման համար, ինչպես նաև Հայաստանի ճանաչման, տարածաշրջանի բարիդրացիական հարաբերությունների զարգացման ու խաղաղության ապահովման գործում:
Ծրագրի աջակիցներն են Բյուրականի արվեստի ակադեմիան, Գյումրու «Բեռլին Արտ Հոթելը», «Շիրակ տուր» գործակալությունը, «Հայ խոհարարական ավանդույթների զարգացման և պահպանման» ՀԿ-ն, «Ավարայր» տուրիստական գործակալությունը, «Արագած» հանգստյան տունը, «Նարեկացի» արվեստի միությունը:
